
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
"Коми Республикаса Правительстволысь Регламент вынсьöдöм йылысь" Коми Республикаса Правительстволöн 2002 во май 23 лунся 63 №-а шуöмö вежсьöмъяс пыртöм йылысь

Коми Республикаса Правительство шуис:

1. Пыртны "Коми Республикаса Правительстволысь Регламент вынсьöдöм йылысь" Коми Республикаса Правительстволöн 2002 во май 23 лунся 63 №-а шуöмö татшöм вежсьöмъяс:

1) водзкывйын "Коми Республикаса олöмö пöртысь власьт органъяс йылысь" Коми Республикаса Оланпаслöн 18 статья серти" кывъяс вежны "Коми Республикаса чина йöз да олöмö пöртысь власьт органъяс йылысь" Коми Республикаса Оланпаслöн 26 статья серти" кывъясöн;
2)  Коми Республикаса Правительстволысь Регламент, мый вынсьöдöма шуöмöн (содтöд), гижны выльысь лöсьöдöм содтöд серти.

2. Лыддьыны вынтöмöн:

"Коми Республикаса Правительстволöн Регламентö вежсьöмъяс пыртöм йылысь" Коми Республикаса Правительстволысь 2002 во ноябр 12 лунся 186 №-а шуöм;

"Коми Республикаса Правительстволöн Регламентö вежсьöмъяс пыртöм йылысь" Коми Республикаса Правительстволысь 2002 во декабр 31 лунся 220 №-а шуöм;

"Коми Республикаса Правительстволöн Регламентö вежсьöм да содтöд пыртöм йылысь" Коми Республикаса Правительстволысь 2003 во декабр 4 лунся 263 №-а шуöм;

"Коми Республикаса Правительстволысь Регламент вынсьöдöм йылысь" Коми Республикаса Правительстволöн 2002 во май 23 лунся 63 №-а шуöмö вежсьöмъяс пыртöм йылысь" Коми Республикаса Правительстволысь 2004 во февраль 10 лунся 21 №-а шуöм;

"Коми Республикаса Правительстволöн решениеяс вылö прокурорöн видзöдан актъяс видлаланног йылысь положение вынсьöдöм йылысь" Коми Республикаса Правительстволысь 2004 во июль 28 лунся 129 №-а шуöм;

"Коми Республикаса Правительстволöн решениеяс вылö прокурорöн видзöдан актъяс видлаланног йылысь положение вынсьöдöм йылысь" Коми Республикаса Правительстволöн 2004 во июль 28 лунся 129 №-а шуöмö вежсьöмъяс пыртöм йылысь" Коми Республикаса Правительстволысь 2004 во октябр 6 лунся 172 №-а шуöм;

"Коми Республикаса Правительстволысь Регламент вынсьöдöм йылысь" Коми Республикаса Правительстволöн 2002 во май 23 лунся 63 №-а шуöмö вежсьöм да содтöд пыртöм йылысь" Коми Республикаса Правительстволысь 2005 во апрель 4 лунся 77 №-а шуöм;

"Коми Республикаса Правительстволысь Регламент вынсьöдöм йылысь" Коми Республикаса Правительстволöн 2002 во май 23 лунся 63 №-а шуöмö вежсьöмъяс да содтöд пыртöм йылысь" Коми Республикаса Правительстволысь 2005 во июнь 7 лунся 145 №-а шуöм;

"Коми Республикаса Правительстволысь Регламент вынсьöдöм йылысь" Коми Республикаса Правительстволöн 2002 во май 23 лунся 63 №-а шуöмö вежсьöм пыртöм йылысь" Коми Республикаса Правительстволысь 2006 во март 27 лунся 44 №-а шуöм;

"Коми Республикаса Правительстволысь Регламент вынсьöдöм йылысь" Коми Республикаса Правительстволöн 2002 во май 23 лунся 63 №-а шуöмö вежсьöмъяс пыртöм йылысь" Коми Республикаса Правительстволысь 2006 во июнь 13 лунся 137 №-а шуöм;

"Коми Республикаса Правительстволысь Регламент вынсьöдöм йылысь" Коми Республикаса Правительстволöн 2002 во май 23 лунся 63 №-а шуöмö вежсьöм пыртöм йылысь" Коми Республикаса Правительстволысь 2006 во ноябр 13 лунся 284 №-а шуöм.

3. Тайö шуöмыс вынсялö сійöс примитан лунсянь.

Коми Республикаса Юралысь                                                     В.Торлопов

Сыктывкар

2007 вося июль 13 лунся 

147 №

Коми Республикаса Правительстволöн

2007 во июль 13 лунся 147 №-а шуöм дорö 

СОДТÖД

"ВЫНСЬÖДÖМА

Коми Республикаса Правительстволöн

2002 во май 23 лунся 63 №-а шуöмöн
(содтöд)

Коми Республикаса Правительстволöн

РЕГЛАМЕНТ

I. Панас

1. Тайö Регламентыс федеральнöй законодательство, Коми Республикаса Оланподув, "Коми Республикаса чина йöз да олöмö пöртысь власьт органъяс йылысь" Коми Республикаса Оланпас, Коми Республикаса мукöд нормативнöй правовöй акт серти урчитö Коми Республикаса Правительстволысь (водзö – Правительство) уджалан пöрадоксö, сы лыдын Правительстволысь заседаниеяс котыртан да нуöдан пöрадок, Правительстволы видлалöм вылö Коми Республикаса правовöй акт балаяс лöсьöдан да пыртан пöрадок.
2. Правительстволöн полномочиеяскöд йитчöм юалöмъяс видлавсьöны Правительстволöн заседаниеяс вылын, Правительстволöн Президиумса заседаниеяс вылын, а сідзжö Правительствоö пырысьяслысь юасьöм пыр.
3. Правительство аслас компетенцияын йöзöдö шуöмъяс да тшöктöмъяс, кутшöмъясöс колö быть пöртны олöмö Коми Республика став мутасын (водзö – Правительстволöн правовöй актъяс), сетö тшöктöмъяс Коми Республикаса олöмö пöртысь власьт органъяслы, Коми Республикаса Юралысьöн да Коми Республикаса Правительствоöн котыртöм Коми Республикаса государственнöй органъяслы (водзö – Коми Республикаса государственнöй органъяс), лöсялана чина йöзлы.
4. Коми Республикаса правовöй акт балаяс лöсьöдсьöны да пыртсьöны Правительствоö тайö Регламент дорö содтöдын индöм пöрадок серти.
5. Правительстволысь правовöй акт балаяс примитан пöрадокыс индыссьö тайö Регламентöн Коми Республикаса законодательство серти.
6. Правительстволöн правовöй актъяс кырымавсьöны Коми Республикаса Юралысьöн да вынсялöны Коми Республикаса законодательствоöн индöм пöрадок серти.

7. Правительстволöн правовöй актъяслöн копияяс, Коми Республикаса Юралысьлöн да сійöс вежысьяслöн тшöктöмъяс, заседаниеяслöн да совещаниеяслöн сёрнигижöдъяс, а сідзжö налöн выпискаяс офрмитсьöны да ыстыссьöны Коми Республикаса Юралысьлöн да Коми Республикаса Правительстволöн Администрацияöн индöм пöрадок серти (водзö – Администрация).
8. Правительстволы олöмö пöртöм вылö сетöм могъяс збыльмöдсьöны, Правительствоöн правовöй актъяс примитöмысь кындзи, Коми Республикаса Юралысьлöн, сійöс вежысьяслöн, Коми Республикаса Юралысьлöн да Коми Республикаса Правительстволöн Администрацияса Юрнуöдысьлöн (водзö – Администрацияса Юрнуöдысь), Коми Республикалöн государственнöй органъясса  юрнуöдысьяслöн уна сикас организационнöй удж пыр налöн полномочиеяс серти налöн компетенцияын.
II. Правительстволысь заседаниеяс планируйтöм

9. Правительстволöн заседаниеяс вылын юалöмъяссö видлалöмыс планируйтсьö, кыдзи векджык овлö, во джын кежлö. Öчереднöй кадколаст вылö Правительстволöн заседание планö пырö медшöр юалöм лыддьöг, мый колö видлавны Правительстволöн заседаниеяс вылын, быд юалöм кузя сійöс видлалан кадколаст да Коми Республикаса государственнöй орган, коді кывкутö тайö юалöмсö дасьтöмысь, индöмöн.

10. Правительствоö пырысьяс, Коми Республикаса государственнöй органъяс öчереднöй планируйтан кад заводитчытöдз 1 тöлысьысь оз сёрджык сетöны Администрацияö Коми Республикаса законодательстволöн корöмъяс серти, Коми Республикаса Юралысьлöн тшöктöмъяс, Правительстволöн уджтасъяс да уджалан планъяс серти, Коми Республикаса Юралысьöс Медводдза вежысьлöн тшöктöмъяс серти лöсьöдöм да Коми Республикаса Юралысьöс вежыськöд (могъяс юклöм серти)  сöгласуйтöм Правительстволöн заседание вылын юалöмъяс пыртöм кузя вöзйöмъяс, кытчö пырöны:
1) видлаланторлöн ним да Правительстволöн заседание вылын сійöс видлалöмын коланлунсö дженьыда подулалöм;

2) видлаланторлöн öтувъя характеристика да медшöр положениеяс;

3) вöзйöм решениелöн форма;

4) олöмö пöртысьяслöн лыддьöг;

5) Правительстволöн заседание вылын видлалан кадколаст.

11. Тайö Регламентыслöн 10 пунктын индöм вöзйöмъяс подув вылын локтан планируйтöм кадколаст водзын тöлысьлöн воддза  джын чöжыс Администрацияса Юрнуöдысь Коми Республикаса Юралысьöс Медводдза вежыськöд сёрнитчöмöн лöсьöдö локтан кадколаст вылö Правительствоса заседаниеяслысь план бала.

Правительствоса заседаниелысь план бала сетсьö Коми Республикаса Юралысьлы вынсьöдöм вылö.

Вынсьöдöм план вежöм йылысь подулалöм вöзйöмыс, кöні сёрниыс мунö видлалантор да сійöс олöмö пöртан кад йылысь, мый сöгласуйтöма Коми Республикаса Юралысьöс вежыськöд (могъяс юклöм серти), сетсьö Администрацияса Юрнуöдысьлы Коми Республикаса государственнöй органса тайö юалöмъяс дасьтöм вöсна кывкутысь юрнуöдысьöн. Коми Республикаса Юралысьöс Медводдза вежыськöд сöгласуйтöм бöрын Правительстволысь заседаниеяс план вежöм йылысь решениесö примитö Коми Республикаса Юралысь.

12. Правительстволöн заседаниеяс вылын содтöд (планысь öтдор) юалöмъяс видлавсьöны Коми Республикаса Юралысьлöн, а кор сійö абу – Коми Республикаса Юралысьöс Медводдза вежысьлöн решение серти.
III. Правительстволысь заседаниеяс дасьтан да нуöдан пöрадок
13. Правительстволöн öчереднöй заседаниеяс нуöдсьöны вынсьöдöм план серти вежонын торъя индöм лунö, но 2 тöлысьын 1-ысь оз шочджыка.

Правительстволöн неöчереднöй заседаниеяс нуöдсьöны Коми Республикаса Юралысьлöн, а кор сійö абу – Коми Республикаса Юралысьöс Медводдза вежысьлöн решение серти. 
14. Правительстволöн заседаниеяс планö пыртöм юалöмъяс кузя материалъяс, кутшöмъясöс дасьтöма да сöгласуйтöма тайö Регламентöн индöм корöмъяс серти, сетсьöны Администрацияö Правительстволöн заседание нуöдан лунöдз дас вит уджалан лунысь оз сёрджык.
15. Правительстволöн заседаниеяс вылын видлалöм вылö юалöмъяс дасьтöм да найöс сетöм бöрся контроль нуöдö Администрация.

16. Правительстволöн заседаниелысь сёрнитантор бала лöсьöдö Администрация да сетö Коми Республикаса Юралысьöс Медводдза вежысьлы. Та дырйи Правительстволöн заседаниеса сёрнитанторйö пыртöны юалöмъяс, кутшöмъяс серти материалъяссö сетöма, сöгласуйтöма да гижöма тайö Регламентса корöмъяс серти.
17. Коми Республикаса Юралысьöс Медводдза вежысьöн ошкöм Правительстволöн заседаниеса сёрнитантор бала да лöсялана материалъяс мöдöдсьöны электроннöя Правительстволöн заседаниеын участвуйтысьяслы заседание нуöдан кадпасöдз вит уджалан лунысь оз сёрджык. Правительстволöн заседаниеса сёрнитантор вынсьöдсьö веськыда заседание вылын.

18. Правительствоö пырысьяс, органъясса да организацияясса юрнуöдысьяс, кодъяслы мöдöдöма Правительстволöн заседаниелысь сёрнитантор бала да лöсялана материалъяс, кор колö, сетöны Правительствоö Правительстволöн заседание нуöдтöдз куим уджалан лунысь оз сёрджык колана юалöмъяс кузя решениеяслöн балаяс дорö ассьыныс пасйöдъяс да вöзйöмъяс.

19. Правительстволöн заседаниеясын участвуйтöны Правительствоö пырысьяс, а сідзжö Правительстволöн заседание вылö корöм йöз.
20. Правительстволöн заседаниеяс вылö корöны:

1) Коми Республикалöн Государственнöй Сöветса Веськöдлысьöс, сійöс вежысьясöс, Коми Республикалöн Государственнöй Сöветса комитетъясöн веськöдлысьясöс, Коми Республикалöн Оланподув Ёрдса Веськöдлысьöс, Коми Республикаын мортлысь правояс дорйысь уполномоченнöйöс, Коми Республикалöн видзöдан-арталан палатаса веськöдлысьöс;

2) Коми Республикаын медыджыд федеральнöй инспекторöс, Коми Республикаса Прокурорöс, Россия Федерацияса федеральнöй безопасносьт службаса Коми Республикаын веськöдланінса начальникöс, Коми Республикаын пытшкöсса делöяс кузя министрöс;

3) Россия Федерациялöн Федеральнöй Собраниеса Федерация Сöветö пырысьясöс – Коми Республикаса Государственнöй Сöветсянь да Правительствосянь петкöдлысьясöс, Россия Федерацияын Федеральнöй Собраниелöн Государственнöй Думаса депутатъясöс;

4) Коми Республикаса олöмö пöртысь власьт органъясса юрнуöдысьясöс, кодъяс оз пырны Правительствоö;

5) Коми Республикаса профсоюзъяс федерацияöн веськöдлысьöс;

6) муниципальнöй районъясын да кар кытшъясын муниципальнöй юкöнъяслöн администрацияясса юрнуöдысьясöс.
21. Правительстволöн заседание вылö локтöны Администрацияса Юрнуöдысьöс вежысьяс, Администрацияса секретариатъясöн юрнуöдысьяс да мукöд чина йöз, а сідзжö Администрацияса уджалысьяс, кодъяс веськыда дасьтöны видлалан юалöмъяс кузя материалъяс.

Правительстволöн заседание вылын быд видлалан юалöм кузя корöны йöзöс, кодъяс веськыда йитчöмаöсь тайö юалöмыскöд.

22. Правительстволöн заседаниеяс вылö корöм йöз персональнöя индыссьö Администрацияöн Юрнуöдысьöн Коми Республикаса Юралысьöс вежысьяслöн, Коми Республикалöн государственнöй органъясса юрнуöдысьяслöн вöзйöмъяс серти, кодъяс кывкутöны видлалан юалöмъяс дасьтöм вöсна.

23. Йöз, кодъяслöн эм право волыны Правительстволöн заседаниеяс вылö Россия Федерацияса законодательство да Коми Республикаса законодательство серти, участвуйтöны Правительстволöн заседаниеяс вылын Администрацияöн Юрнуöдысьöс водзвыв (заседаниеöдз лун водзын) юöртöмöн. 

24. Правительстволöн заседание вылö корöм йöзлы сетсьöны заседание нуöдан залын торъя местаяс. Правительстволöн заседание вылö корöм йöзлы оз позь висьтавны ошкöм либö ошкытöмлун йылысь, колö кутчысьны лöсьöдöм пöрадокö да кывзысьны веськöдлысьлöн тшöктöмъясö.
25. Правительстволöн заседание лыддьыссьö правомочнöйöн, кор сэні эм Правительствоö пырысьясысь джынсьыс абу этшаджыкыс.

26. Правительстволöн заседание вылын юалöмъясыс видлавсьöны Коми Республикаса государственнöй органса юрнуöдысьлöн быть участвуйтöмöн, кодлы инмö лöсялана юалöмыс, а кор сійö оз вермы участвуйтны – участвуйтö сійöс вежысь морт.
27. Правительстволöн заседание вылын веськöдлысьнас лоö Коми Республикаса Юралысь, а кор сійö абу – Коми Республикаса Юралысьöс вежысьяс пиысь öти (Коми Республикаса Юралысьлöн тшöктöм серти).
28. Веськöдлысь восьтö Правительстволысь заседание, тöдмöдö сёрнитанторйöн, юöртö, кымын морт эм Правительствоö пырысьяс лыдысь заседание вылын да кымын морт абу, öттшöтш юöртö заседание вылö корöм йöз йылысь. Правительстволöн заседаниеса сёрнитанторлöн быд юалöм кузя индыссьö прениеяс вылö сетöм кад.

29. Правительстволöн заседание вылын веськöдлысь:

1) веськöдлö Правительстволöн заседаниеöн, видзöдö кворум бöрся да Правительствоö пырысьясöн примитöм уджалан пöрадок бöрся;

2) сетö кыв докладсö вöчысьяслы да докладсö мöд вöчысьяслы, заседание вылö корöм йöзлы. Та дырйи Правительствоö пырысьяслöн эм право выступитны медводдзаöн;
3) аслас водзмöстöм серти, заседаниевывса Правительствоö пырысьяслöн водзмöстчöм серти сетö видлалан проектъяс, налысь торъя положениеяс, кутшöмъясöс пыртöны вöзйöмъяссö видлалігöн, донъялöм вылö вочакыв лöсялана специалистъяслы;

4) юöртö Правительствоö пырысьяссянь воöм гижöда юалöмъяс, шыöдчöмъяс да справкаяс йылысь;
5) сетö Правительствоö пырысьяслы устнöй юалöмъяс вылö, юасьöмъяс да справкаяс вылö кыв, а сідзжö заседание нуöдöм кузя пасйöдъяс, Правительстволы видлалöм вылö сетöм актъяс дорö вöзйöмъяс да стöчмöдöмъяс вылö, гöлöсуйтöм кузя сёрнитöмъяс вылö кыв;

6) сувтöдö гöлöсуйтöм вылö Правительствоö пырысьлысь вöзйöмсö, кор Правительствоö пырысь корö тайöс вöчны;
7) нуöдö Правительствоö пырысьяслысь гöлöсуйтöм да юöртö сылöн кывкöртöдъяс йылысь;

8) кор колö, нуöдö Правительствоö пырысьяскöд Правительстволöн заседание вылын видзöдласын торъялöмъяс бырöдöм могысь да мукöд юалöмъяс кузя консультацияяс.
30. Правительстволöн заседание вылын кадсö индö веськöдлысь, кыдзи векджык овлö, 15 минутöдз доклад вöчöм вылö, мöд доклад вылö – 10 минутöдз, прениеясын сёрнитöм вылö – 5 минутöдз.

Правительстволöн заседание вылö корöм йöз вермасны видлалан юалöмъяс кузя сёрнитны прениеясын, пыртны вöзйöмъяс, вöчны пасйöдъяс, сетны справкаяс.

Прениеяс дугöдсьöны заседание вылын веськöдлысьлöн решение серти.

31. Правительство вермö примитны Правительстволысь пöдса заседание нуöдöм йылысь решение. Правительстволысь пöдса заседание нуöдöм йылысь решение примитсьö Правительстволöн заседание вылын Правительствоö пырысьяс лыдысь унджык гöлöсöн.

32. Правительстволысь пöдса заседание нуöдігöн (торъя юалöмъяс пöдсöн видлалігöн) материалъяссö дасьтöны, заседаниеяс вылö лэдзöны, сёрнигижöдъяссö да примитöм решениеяссö оформляйтöны гуся документъяскöд удж нуöдан да гусятор режимлысь индöм правилöясö кутчысьöмöн.

33. Правительстволöн заседаниеса кывкöртöдъяс серти Администрация лöсялана пöрадок серти:

1) сетö йöзöс юöртан средствояслы Правительстволöн заседание вылын видлалöм юалöмъяс йылысь официальнöй юöр;

2) кор колö, котыртö Правительствоö пырысьяслы пресс-конференцияяс (брифингъяс).

34.    Правительстволöн восьса заседаниеяс вылö йöзöс юöртан средствоясöн аккредитуйтöм петкöдлысьясöс корöм, сэні кино-, видео- да фотосъёмкаяс вöчöм, а сідзжö сёрни гижöм котыртсьö (нуöдсьö) Администрацияöн индöм пöрадок серти.

35. Правительстволöн заседаниеын участвуйтысьяслы да корöм йöзлы заседание вылö оз позь вайны кино-, видео- да фотоаппаратура, сёрни гижан устройствояс, а сідзжö связь средствояс.
36. Администрация стенографируйтö да оформитö сёрнигижöд Правительствоса заседаниелысь, а сідзжö вöчö Правительствоса заседаниелысь аудиовидеозапись. Правительстволöн пöдса заседаниеяслысь (пöдса сёрнилысь) аудиовидеозапись оз нуöдны.

37. Правительстволöн заседание вылын видлалöм юалöмъяс кузя Правительство примитö правовöй актъяс, а сідзжö сетö тшöктöмъяс, кутшöмъясöс пыртöны Правительстволöн заседаниеса сёрнигижöдö (водзö – сёрнигижöдлöн тшöктöмъяс).

38. Правительстволысь заседаниеса сёрнигижöдсö оформитö Администрация Правительстволöн заседаниеса лун бöрын дас уджалан лунöн да сетö кырымалöм вылö Правительстволöн заседание вылын веськöдлысьлы.

39. Кор колö помöдз вайöдны Правительстволöн правовöй актъяслысь, заседание вылын мукöд видлалöм актлысь балаяссö, кутшöмъяс серти сетöма вöзйöмъяс да пасйöдъяс, Правительство сетö тшöктöмъяс Коми Республикаса лöсялана государственнöй органъяслы, а кор колö, котыртö индöм пöрадок серти уджалан группаяс.

Коми Республикалöн государственнöй органъясса юрнуöдысьяс либö уджалан группаясöн веськöдлысь йöз котыртöны да помöдз вайöдöны балаяссö да пыртöны найöс Правительствоö индöм кадö. Кор тайö кадыс торйöн оз индыссьы, сэки балаяссö колö помöдз вайöдны дас уджалан лун чöжöн.

40. Правительстволöн заседаниеяс вылын видлалöм юалöмъяс кузя абу гуся материалъясыс да на кузя примитöм решениеяс, кытчö оз пырны Правительстволöн правовöй актъяс, лоöны служебнöй юöръясöн, кутшöмъяс паськыда оз паськавны.

IV. Правительстволысь правовöй актъяс примитан 

да найöс оформитан пöрадок

41. Правительстволöн заседаниеяс вылын Правительстволысь правовöй актьяс примитöны, кыдзи векджык овлö, öтувъя сöгласие сетöмöн. Веськöдлысьлöн решение серти вермасны гöлöсуйтны.
Правительстволöн правовöй акт лыддьыссьö примитöмаöн, кор сы вöсна гöлöсуйтö Правительстволöн заседание вылын вöлысь Правительствоö пырысьяс лыдысь джынсьыс унджыкыс. Кор гöлöсыс öтмында, сэки решайтаннас лоö Правительстволöн заседание вылын весьöдлысьлöн гöлöсыс.
42. Правительстволöн правовöй актъясыс вермасны примитсьыны юасьöм пыр, кор эм позянлун примитны найöс Правительствоса заседаниетöг да (либö) кор Правительстволöн эм коланлун примитны сылöн полномочиеясын юалöмъяс кузя оперативнöй решение.
Юасьöмсö нуöдö бала пыртöм вöсна водзмöстчысь Правительствоö пырысьяс костын Правительстволысь правовöй акт баласö сöгласуйтöмöн.
Правовöй актъяссö юасьöм отсöгöн Правительство примитö сэк, кор правовöй акт примитöм дор сувтас Правительствоö пырысь лыдысь джынсьыс унджыкыс.

43. Правительстволысь правовöй актъяссö Правительстволы видлавны сетöм вылö оформитö Администрация.

44. Администрацияса Юрнуöдысь (сылысь могъяс олöмö пöртысь либö сыöн уполномочитöм морт) эскöдö Правительстволысь правовöй актъяссö Коми Республикаса Юралысьöн збыль кырымалöмсö аслас визаöн да котыртö найöс йöзöдöмсö. Кор йöзöдöмыс кутшöмкö лоöмторъяс вöсна оз артмы, Администрацияса Юрнуöдысь висьталö та йылысь Коми Республикаса Юралысьлы да вöчö ставсö Коми Республикаса Юралысьöн примитöм решение серти.
V. Правительстволöн правовöй актъясысь тшöктöмъяс, сёрнигижöдъясысь тшöктöмъяс, а сіджö Коми Республикаса Юралысьлысь да сійöс вежысьяслысь тшöктöмъяс 
олöмö пöртан пöрадок

45. Тшöктöмъяссö, сёрнигижöдъясын тшöктöмъяссö олöмö пöртысьяслы юöртö Администрация, кыдзи пырджык овлö, 2 лунöн, а кад виччысьтöм да оперативнöй тшöктöмъяс – дзик пыр, но Правительстволöн лöсялана акт примитан кадпассянь либö тшöктöм кырымалан кадпассянь 12 часысь оз сёрджык татшöм пöрадок серти:

1) Правительстволöн актъясысь индöм тшöктöмъясыс вайöдсьöны олöмö пöртысьясöдз налы акт копия мöдöдöмöн;
2) сёрнигижöдъясысь тшöктöмъяс олöмö пöртысьясöдз вайöдсьöны Правительстволöн заседаниеса сёрнигижöдысь налы выписка мöдöдöмöн Администрацияса Юрнуöдысьöн вынсьöдöм список серти;
3) Коми Республикаса Юралысьöн либö Коми Республикаса Юралысьöс вежысьясöн нуöдöм совещаниеясса сёрнигижöдъясын да наöн видлалан документъяслöн резолюцияясын индöм тшöктöмъясыс вайöдсьöны олöмö пöртысьясöдз сöвещаниелысь сёрнигижöд, либö сыысь выписка, либö индöм пöрадок серти оформитöм резолюция налы мöдöдöмöн.  
46. Правительстволöн актъясын, сёрнигижöдъясса тшöктöмъясын, а сідзжö Коми Республикаса Юралысьлöн да сійöс вежысьяслöн тшöктöмъясын индыссьö найöс олöмö пöртан стöч кад (календарнöй кадпас), а кор тшöктöм олöмö пöртан кадыс öти тöлысьысь дырджык, сэки индыссьö найöс олöмö пöртöм йылысь доклад сетан кад.
Тшöктöмлöн гижöдын вермас лоны индöма "дзик пыр" либö "оперативнöя" пасъяс, кутшöмъяс серти тшöктöмсö колö пöртны олöмö куим уджалан лунöн либö дас уджалан лунöн Правительстволöн лöсялана акт примитан кадпассянь либö тшöктöм кырымалан лунсянь. 
47. Кор тшöктöмсö, кутшöмöс пыртöма Правительстволöн актö, сёрнигижöдö либö Коми Республикаса Юралысьлöн либö сійöс вежысьлöн тшöктöмсö сетöма некымын чина мортлы, сэки Коми Республикаса министерство либö Коми Республикаса олöмö пöртысь власьт мукöд орган, кодöс индöма тшöктöмас медводдзаöн либö пасйöма "свод" кывйöн, лоö тшöктöмсö медшöр олöмö пöртысьöн, лоö олöмö пöртöм вöсна кывкутысьöн да котыртö уджсö.  Медшöр олöмö пöртысьыс индö мукöд олöмö пöртысьяслы вöзйöмъяс сетан кад, документлысь кывкöрталана бала сöгласуйтан да дасьтан пöрадок. Кор колö тшöктöмсö пöртны олöмö дженьыд кадöн, медшöр олöмö пöртысь збыльмöдö тшöктöмсö оперативнöя, мый вылö вермö котыртны уджалан группаяс да нуöдны сёрнитчана сöвещаниеяс.
VI. Правительствоöн котыртöм координационнöй 

да консультативнöй органъяс
48. Медым Коми Республикаса колана государственнöй органъяс ассьыныс полномочиеяссö олöмö пöртігöн öта-мöдныскöд уджалісны öтсöгласöн, Правительство вермас котыртны координационнöй органъяс, кутшöмъяс шусьöны комиссияясöн.
Юалöмъяс водзвыв видлалöм могысь да вöзъян сяма лöсялана вöзйöмъяс дасьтöм могысь Правительство вермö котыртны консультативнöй органъяс, кодъяс шусьöны сöветъясöн.
49. Правительство вынсьöдö (вежлалö) комиссияясö, сöветъясö пырысьясöс, на йылысь положениеяссö либö регламентъяссö, а сідзжö индö Коми Республикаса государственнöй органöс, коді могмöдас комиссиялысь, сöветлысь уджсö организационно-техническöя.

50. Комиссияяслöн да сöветъяслöн решениеясыс оформитсьöны сёрнигижöдъясöн, а кор колö, вöчсьöны Правительстволöн правовöй акт балаясöн, кутшöмъяс пыртсьöны Правительствоöн видлалöм вылö тайö Регламентöн индöм пöрадок серти Коми Республикаса государственнöй органöн, коді комиссиялысь, сöветлысь уджсö могмöдö организационно-техническöя.
VII. Правительстволöн законопроектнöй удж
51. Оланпас вöзъян право олöмö пöртöмöн Правительство видлалö да сетö Коми Республикаса Государственнöй Сöветö Коми Республикаса оланпас балаяс да Коми Республикаса Государственнöй Сöветлысь шуöм балаяс (водзö – законопроектъяс), Коми Республикаса выль оланпасъяс лöсьöдöм да примитöм йылысь законодательнöй вöзйöмъяс, а сідзжö участвуйтö Коми Республикаса Юралысьлöн законопроектнöй уджын.

52. Правительстволöн законопроектнöй удж вермö олöмö пöртсьыны Правительстволöн правовöй актъяс серти, кöні артыштöма лöсьöдны законопроектъяс, Коми Республикаса Юралысьлöн, сійöс вежысьяслöн, Администрацияса Юрнуöдысьлöн тшöктöмъяс серти.

Правительство вермö лöсьöдны да вынсьöдны Правительстволысь законопроектнöй удж нуöдан план.

53. Правительстволысь законопроектнöй удж кузя вöзйöмъяс дасьтöм могысь Коми Республикаса Государственнöй Сöветын Коми Республикаса Юралысьöс да Коми Республикаса Правительствоöс пыр петкöдлысь (водзö – Пыр петкöдлысь) корö Коми Республикаса государственнöй органъяслысь локтан во вылö законопроектъяс водзвыв дасьтöм йылысь юöр, индö сійöс сетöм вылö кад да видзöдö сійöс ас кадö сетöм бöрся.

54. Тайö Регламентлöн 53 пункт серти корöм юöрсö колö сöгласуйтны Коми Республикаса Юралысьöс вежыськöд (могъяс юклöм серти) да сэтчö колö пыртны:

1) законопроект примитны коланлун подулалöм да сылöн концепция, кытчö пырöны сылöн öтувъя характеристика да медшöр положениеяс;

2) законопроект дасьтан этапъяс (кадпас), сы лыдын Правительствоö законопроект сетны планируйтан кадпас да Коми Республикаса Государственнöй Сöветö законопроект пыртан планируйтан кадпас кузя вöзйöмъяс.
Сэк, кор законопроектсö кутасны дасьтыны Коми Республикаса некымын государственнöй орган, сэки юöрас быть колö индыны законопроектлысь мöд олöмö пöртысь-разработчиксö да колö тайö юалöмсö сыкöд сöгласуйтны.
55. Тайö Регламентлöн 54 пунктын индöм юöр подув вылын Пыр петкöдлысь дасьтö Правительстволысь законопроектнöй удж нуöдан план бала да мöдöдö сійöс Коми Республикаса Юралысьлöн да Коми Республикаса Правительстволöн Государственно-правовöй веськöдланінö (водзö – Государственно-правовöй веськöдланін) юридическöй экспертиза водзвыв нуöдöм вылö.
Государственно-правовöй веськöдланінса гижöда кывкöртöд подув вылын Пыр петкöдлысь помöдз лöсьöдö Правительстволысь законопроектнöй удж нуöдан план бала да мöдöдö сійöс Государственно-правовöй веськöдланінö сöгласуйтöм вылö.

Государственно-правовöй веськöдланінöн Правительстволысь законопроектнöй удж нуöдан сöгласуйтöм план бала мöдöдсьö Коми Республикаса Юралысьöс вежысьяслы сöгласуйтöм вылö.

56. Правительствоöн видлалöм вылö Правительстволысь законопроектнöй удж нуöдан сöгласуйтöм планыс пыртсьö Пыр петкöдлысьöн локтан во водзвывса ноябр 15 лунöдз.
VIII. Правительствоöн законопроектъяс 

да на дорö вежсьöмъяс видлалан пöрадок
57. Правительствоö видлалöм вылö воöм законопроектъяс, сы лыдын Коми Республикаса Государственнöй Сöветöн медводдза лыддьöмын примитöмъяс, мöдöдсьöны Государственно-правовöй веськöдланінö, кöні котыртöны найöс видлалöм кузя удж.

Государственно-правовöй веськöдланін мöдöдö законопроектсö Коми Республикаса лöсялана государственнöй органö видлалöм вылö, медым сетны вöзйöмъяс да пасйöдъяс сэтшöм кадöн, кутшöмöс индöма Государственно-правовöй веськöдланінöн Коми Республикаса Государственнöй Сöветö законопроектсö пыртöм вылö артыштöм кадколастын.
58. Государственнно-правовöй веськöдланін воöм вöзйöмъяс да вежсьöмъяс подув вылын дасьтö законопроект кузя Правительстволысь кывкöртöд бала да мöдöдö сійöс Коми Республикаса Юралысьöс вежысьлы (могъяс юклöм серти) сöгласуйтöм вылö. 

Коми Республикаса Юралысьöс вежысьясöн (могъяс юклöм серти) законопроект кузя Правительстволысь сöгласуйтöм кывкöртöд балаыс мöдöдсьö Государственно-правовöй веськöдланінö, кöні индöм баласö сöгласуйтöны Коми Республикаса Юралысьöс Медводдза вежыськöд да Пыр петкöдлыськöд.
Сöгласуйтöм бöрын законопроект кузя Правительстволысь кывкöртöд бала сетöны Коми Республикаса Юралысьлы видлалöм вылö.

59. Законопроектъяс дорö вежсьöмъяс, кутшöмъясöс мöдöдöма Правительствоöн видлалöм вылö, сöгласуйтсьöны Пыр петкöдлыськöд.

Правительствоöн видлалöм вылö Коми Республикаса Государственнöй Сöветысь воöм законопроектъяс дорö вежсьöмъяс Пыр петкöдлысьöн видлавсьöны колана Коми Республикаса государственнöй органъяслöн да Государственно-правовöй веськöдланінлöн участвуйтöмöн.
IX. Правительствоö пырысьяслöн да сійöс петкöдлысьяслöн 
Коми Республикаса Государственнöй Сöветлöн уджын участвуйтöм
60. Коми Республикаса Государственнöй Сöветлöн уджын Правительствоö пырысьяслöн участвуйтöмыс регламентируйтсьö "Россия Федерацияса субъектъяслöн государственнöй власьт законодательнöй (бöрйöм) да олöмö пöртысь органъяс котыртан öтувъя принципъяс йылысь" Федеральнöй оланпасöн да Коми Республикалöн Государственнöй Сöветса Регламентöн.
61. Правительствоö пырысьяс вермасны, а корасны кö, быть воласны Коми Республикаса Государственнöй Сöветлöн сессияса заседаниеяс вылö да сылöн комитетъяслöн заседаниеяс вылö, выступайтасны сэні да вочавидзасны Коми Республикаса Государственнöй Сöветлöн Регламент серти юалöмъяс вылö, кутшöмъяс пырöны Правительствоö пырысьяслöн компетенцияö.
62. Коми Республикаса Государственнöй Сöветлöн сессияса заседание вылö либö сылöн комитетса заседание вылö корöм Правительствоö пырысь юöртö та йылысь Коми Республикаса Юралысьлы либö Коми Республикаса Юралысьöс вежысьлы (могъяс юклöм серти).

Кор Правительствоö пырысь оз вермы волыны Коми Республикаса Государственнöй Сöветлöн сессияса заседание вылö либö сылöн комитетса заседание вылö, сійö ас кадö тöдмöдö Коми Республикаса Государственнöй Сöветöс да юöртö Коми Республикаса Юралысьлы либö Коми Республикаса Юралысьöс вежысьлы (могъяс юклöм серти) чина морт йылысь, коді лоас Коми Республикаса Государственнöй Сöветлöн сессияса заседание вылын либö сылöн комитетса заседание вылын да вочавидзас сувтöдöм юалöмъяс вылö.

63. Правительстволысь Коми Республикаса Государственнöй Сöветкöд йитöдъяссö кутö Пыр петкöдлысь да Коми Республикаса Государственнöй Сöветын Правительствоöн индöм Правительствоöс торъя петкöдлысьяс.
X. Ёрдъясын Правительствоöс петкöдлысьяс
64. Кор Правительство шыöдчö ёрдö артмöм вензьöм видлалöм могысь, а сідзжö кор ёрд видлалö Правительство дорö корöмъяс либö Правительствоöс корö участвуйтны ёрдын кыдзи коймöд мортöс Правительстволöн тшöктöмöн либö Коми Республикаса Юралысьлöн доверенносьтöн, индыссьöны йöз, кодъясöс тшöктöма петкöдлыны Правительстволысь интересъяссö ёрдын . 

65. Йöз, кодъясöс индöма ёрдын Правительство петкöдлысьясöн, сöгласуйтöны позициясö Коми Республикаса Юралыськöд либö сійöс вежысьяс пиысь öтикöд (могъяс юклöм серти) да Администрацияса Юрнуöдыськöд.
Ёрдын Правительствоöс петкöдлысьяс координируйтöны правовöй позициясö да ассьыныс уджсö Государственно-правовöй веськöдланінкöд.
66. Ёрдын Правительствоöс петкöдлысьлы колö Россия Федерацияса процессуальнöй законодательствоöн индöм кадöн ёрдъясса шуöмъяс обжалуйтöм могысь юöртны Правительстволы ёрдын делö видлалан кывкöртöдъяс йылысь.
67. Кор ёрд корö пöртны олöмö Правительство дорö сетöм корöмъяс, ёрдын Правительствоöс петкöдлысь кад нюжöдтöг юöртö ёрдлöн примитöм шуöм йылысь, кор колö, пыртö ёрдлысь шуöм обжалуйтöм йылысь вöзйöмъяс, кор вынсялö ёрд шуöмыс – вöзйö сійöс олöмö пöртöм кузя мераяс.
XI. Коми Республикаса Прокурорöн Правительстволы сетöм протестъяс да представлениеяс видлалöмын торъяланлунъяс

68. Коми Республикаса Прокурорлысь протестъяс либö Коми Республикаса Прокурорлысь представлениеяс, кутшöмъяс пыртсьöны Правительстволöн правовöй актъяс кузя, колö видлавны Коми Республикаса правовöй акт балаяс Правительствоö дасьтан да пыртан пöрадок серти (тайö Регламент дорö содтöд) Государственно-правовöй веськöдланінöн, коді котыртö найöс видлалöм кузя уджсö.
69. Прокурорöн видзöдан актъяс, кутшöмъясöс пыртöма Правительствоö, тайö Регламентлöн 68 пунктын индöм актъяс кындзи, Администрацияса öтувъя юкöнын пасйöм бöрын                          мöдöдсьöны Администрацияса Юрнуöдысьлы Коми Республикаса Юралысьлы юöртöм вылö.

Коми Республикаса Юралысьлы юöртан кывкöртöдъяс кузя дасьтыссьöны лöсялана тшöктöмъяс, кутшöмъясöс кырымалöны Коми Республикаса Юралысь либö Коми Республикаса Юралысьлöн тшöктöм серти – сійöс вежысьяс либö Администрацияса Юрнуöдысь.

Тшöктöмын индыссьöны прокурорöн видзöдан актъяс видлалан кадпас, олöмö пöртысьяс, а сідзжö медшöр (кывкутысь) олöмö пöртысь, кор тшöктöмсö сетöма збыльмöдны кык либö унджык йöзлы.

Сэк, кор тшöктöмыс сетсьö кык либö унджык йöзлы, медшöр (кывкутысь) олöмö пöртысьöн лоö морт, кодöс индöма тшöктöмын медводдзаöн, либö кодлöн овыслы паныд гижöма "свод" кыв. Индöм мортыс вермö корны прокурорöн видзöдан актъяс видлалöм кузя мукöд олöмö пöртысьöс да координируйтны налысь уджсö.
Прокурорöн видзöдан актъяс видлалöм кузя тшöктöмъяс олöмö пöртöм бöрся видзöдö Администрация.

Коми Республикаса Правительстволöн Регламент дорö 

СОДТÖД

Коми Республикаса Правительствоö 

Коми Республикаса правовöй акт балаяс дасьтан да пыртан 
ПÖРАДОК

I. Панас

1. Коми Республикаса Правительство (водзö – Правительство) видлалö Коми Республикаса татшöм правовöй акт балаяс:

Коми Республикаса оланпас балаяс, Коми Республикаса Государственнöй Сöветлöн шуöм балаяс, кутшöмъясöс колö индöм ногöн пыртны Коми Республикаса Государственнöй Сöветö (водзö – законопроектъяс);
Правительстволöн шуöм да тшöктöм балаяс (водзö – Правительстволöн правовöй актъяс).

2. Коми Республикаса правовöй акт балаяс Правительствоын видлалöм вылö пыртысь вöзйысьясöн, кодъясöс индöма тайö Пöрадокса 1 пунктын, вермöны лоны:

Правительствоö пырысьяс;

Коми Республикаса олöмö пöртысь власьт органъясса, Коми Республикаса Юралысьöн либö Коми Республикаса Правительствоöн лöсьöдöм Коми Республикаса государственнöй органъясса (водзö – Коми Республикаса государственнöй органъяс) юрнуöдысьяс, либö налысь могъяс олöмö пöртысь йöз.

3. Кор Правительствоö шыöдчöмъяс, кöні эмöсь Коми Республикаса правовöй акт примитöм йылысь вöзйöмъяс, воöны органъяссянь да организацияяссянь, кутшöмъясöс абу индöма тайö Пöрадокса 2 пунктын, найö мöдöдсьöны Коми Республикаса государственнöй органъясö налöн компетенцияын видлалöм вылö, лöсялана решение примитöм вылö да шыöдчысьлöн сылöн шыöдчöм кузя кывкöртöдъяс йылысь вочакыв сетöм вылö.
II. Юридическöй экспертиза водзвыв нуöдöм вылö

 Коми Республикаса правовöй акт балаяс сетан пöрадок
4. Коми Республикаса правовöй акт бала Правительствоö пырысьяскöд, а сідзжö органъяскöд да организацияяскöд, кутшöмъясöс индöма тайö Пöрадоклöн 11, 12 пунктъясын, сöгласуйтöм вылö сеттöдз, бала вöзйысь вермö мöдöдны Коми Республикаса правовöй акт баласö Коми Республикаса Юралысьлöн да Коми Республикаса Правительстволöн Администрацияö (водзö – Администрация) юридическöй экспертиза водзвыв нуöдöм могысь.

5. Юридическöй экспертиза водзвыв нуöдсьö татшöм Коми Республикаса правовöй акт балаяс кузя:

1) Коми Республикаса оланпас балаяс, Коми Республикаса оланпас балаясысь öтдор, кутшöмъяс артыштöны мероприятиеяс кузя финансированиеын вежсьöм, либö кöні абуöсь öнія законодательнöй актö вежсьöмъяс пыртöм кузя концептуальнöй вöзйöмъяс;
2) федеральнöй законодательствоö вежсьöмъяс пыртöм кузя законодательнöй водзмöстчöм йылысь Коми Республикаса Государственнöй Сöветлöн шуöм балаяс; 

3) артмöдчöм балаяс, кöні öтиладорсяньыс лоö Правительство;

4) положениеяс, концепцияяс вынсьöдöм йылысь либö йитöдъяс нормативнöй правовöй регулируйтöм йылысь, кутшöмъясöс водзынджык Правительство эз регулируйт, либö правовöя регулируйтан индöм пöрадоксö вежöм йылысь Правительстволöн шуöм балаяс.
6. Юридическöй экспертиза водзвыв нуöдöм вылö бала вöзйысь мöдöдö Администрацияö Коми Республикаса правовöй акт баласö, кутшöмöс индöма тайö Пöрадокса 5 пунктын, бумага вылын сопроводительнöй письмööн да сійöс видлалöм вылö колана материалъяс (гöгöрвоöдана записка, лöсялана бала дасьтöмын да примитöмын коланлунсö подулалысь документъяс).

Коми Республикаса правовöй акт бала дорö сопроводительнöй письмöын колö индыны, мый баласö мöдöдöма юридическöй экспертиза водзвыв нуöдöм могысь.   

7. Администрацияöн пасйöм Коми Республикаса правовöй акт балаяссö мöдöдöны Государственно-правовöй веськöдланінö юридическöй экспертиза водзвыв нуöдöм могысь.
8. Коми Республикаса правовöй акт балаяссö да на дорö материалъяссö, кутшöмъясöс дасьтöма Коми Республикаса олöмö пöртысь власьт органъясын, Коми Республикаса Юралысьöн да Коми Республикаса Правительствоöн котыртöм Коми Республикаса государственнöй органъясын Делопроизводство кузя типöвöй инструкциялöн 2.1 да 2.2 пунктъяслысь корöмъяс торкöмöн, мый вынсьöдöма Коми Республикаса Правительстволöн 2006 во август 18 лунся 201 №-а шуöмöн (водзö – Делопроизводство кузя типöвöй инструкция), Государственно-правовöй веськöдланін бöр бергöдö вöзйысьлы видлавтöг куим уджалан лун чöж. 
9. Государственно-правовöй веськöдланін вöчö водзвывса юридическöй эскпертизасö Коми Республикаса воöм правовöй акт балаяслы татшöм кадöн Государственно-правовöй веськöдланінö лöсялана бала воöм лунсö арталöмöн:

1) законопроектъяс кузя, кутшöмъясöс индöма тайö Пöрадоклöн 5 пунктса 1 да 2 подпунктъясын, – дас уджалан лун чöжöн;

2) артмöдчöм (сёрнитчöм) балаяс кузя – вит уджалан лун чöжöн; 

3) Правительстволöн шуöм балаяс кузя – вит уджалан лун чöжöн.
10. Коми Республикаса правовöй акт бала кузя водзвывса юридическöй экспертизалöн кывкöртöдъяс серти Государственно-правовöй веськöдланін сетö баласö сійöс вöзйысьлы гижöда кывкöртöдöн тайö Пöрадокса 9 пунктöн индöм кадö.

Государственно-правовöй веськöдланінлöн гижöда помшуöмын индыссьöны кывкöртöдъяс сы йылысь, эм-ö позянлун да колö-ö правовöя регулируйтны Коми Республикаса правовöй акт балаын индöм юалöмъяс сылысь концептуальнöй положениеяс арталöмöн.
Водзвывса экспертиза нуöдöм дугöдсьö сэк, кор сійöс нуöдігöн бала вöзйысь сетö Администрацияö индöм ногöн оформитöм да сöгласуйтöм бала.

III. Коми Республикаса правовöй акт балаяс 

Правительствоö дасьтан да пыртан пöрадок
11. Коми Республикаса правовöй акт балаяс найöс Правительствоö пырттöдз Коми Республикаса правовöй акт бала вöзйысьлы колö быть сöгласуйтны:
1) юалöмъяс кузя, кутшöмъяс пырöны Коми Республикаса государственнöй органъяслöн компетенцияö либö кутшöмъяс инмöны налöн интересъясö, – Коми Республикаса лöсялана государственнöй органъяскöд;

2) Коми Республикаса республиканскöй бюджет тшöт весьтö артыштöм рöскод серти – Коми Республикалöн сьöм овмöс министерствокöд да Коми Республикаса экономика сöвмöдан министерствокöд;
3) юалöмъяс кузя, олöмö пöртöмыс кö вермас вöчны лёктор вöр-ва гöгöртаслы, – Коми Республикаса вöр-ва озырлун да гöгöртас видзан министерствокöд; 
4) юалöмъяс кузя, кутшöмъяс йитчöмаöсь Коми Республикаса государственнöй гражданскöй службакöд, Коми Республикаса олöмö пöртысь власьт органъяслысь тэчассö лöсьöдöмкöд, Коми Республикаса олöмö пöртысь власьт органъяс котыртöмкöд, налысь компетенция да штат лыд индöмкöд, – Коми Республикаса Юралысьлöн да Коми Республикаса Правительстволöн Администрацияса государственнöй службаöн да кадръясöн веськöдланінкöд; 
5) меставывса асвеськöдлан органъяслы торъя государственнöй полномочиеяс сетöм кузя – меставывса асвеськöдлан органъяскöд; 
6) Коми Республикаса государственнöй эмбурöн веськöдлан да вöдитчан юалöмъяс кузя, а сідзжö Коми Республикаса государственнöй учреждениеяс да Коми Республикаса государственнöй öтувъя предприятиеяс котыртан, реорганизуйтан, бырöдан, Коми Республикаса государственнöй асэмбурö эмбур ньöбöм кузя, – Коми Республикаса эмбур агентствокöд;
7) экономика юкöнын юалöмъяс, а сідзжö предприятиеяслöн да асшöр уджалысьяслöн интересъяслы инмысь юалöмъяс кузя, – Коми Республикаса вузасян да промышленнöй палатакöд;
8) юалöмъяс кузя, кутшöмъяс йитчöмаöсь Коми Республикаса Правительство, Коми Республикаса профсоюз федерация да Коми Республикаса промышленникъяслöн, асшöр уджалысьяслöн да удж сетысьяслöн öтув костын кырымалöм региональнöй артмöдчöм олöмö пöртöмкöд, – Коми Республикаса промышленникъяслöн, асшöр уджалысьяслöн да удж сетысьяслöн öтувкöд, Коми Республикаса профсоюз федерациякöд;  
9) удж юкöнын юалöмъяс кузя – Социальнöй да удж йитöдъяс регулируйтöм кузя куим сёрнитчысь костын республиканскöй  комиссиякöд; 
10) общественнöй öтувъяслöн интересъяслы инмысь юалöмъяс кузя, а сідзжö ветеранъяслы да вермытöмъяслы социальнöй отсöг сетан юалöмъяс кузя – лöсялана общественнöй öтувъяскöд;
11) сэк, кор федеральнöй законодательство серти колö быть сöгласуйтны, – олöмö пöртысь власьтлöн лöсялана федеральнöй органъяскöд либö налöн мутас органъяскöд.
12. Кор колö, Коми Республикаса правовöй акт балаяс Правительствоö найöс пырттöдз сöгласуйтöны олöмö пöртысь власьт федеральнöй органъяскöд, налöн мутас органъяскöд, мукöд государственнöй органкöд, меставывса асвеськöдлан органъяскöд да организацияяскöд юалöмъяс кузя, кутшöмъяс пырöны налöн компетенцияö либö кор инмöны налöн интересъяслы.
13. Бюджет да вот законодательство юкöнын Коми Республикаса оланпас балаяслы Правительствоö найöс пырттöдз колö быть нуöдны публичнöй независимöй экспертиза Правительствоöн индöм пöрадок серти чöжöс да рöскод вежсян юкöнын Коми Республикаса республиканскöй бюджетын вермана лоöмторъяс донъялöм вылö.

14. Правительстволöн правовöй акт балаяс, кутшöмъясöс примитöма Правительствоö пырысьяс костын юасьöм пыр, Администрацияö найöс мöдöдтöдз колö быть сöгласуйтны Правительствоö пырысьяскöд сэтшöм ногöн, кыдзи индöма Коми Республикаса Правительстволöн Регламентöн.
Правительстволöн правовöй акт бала сöгласуйтсьö Коми Республикаса Юралысьöс вежыськöд, Коми Республикаса Юралысьлöн да Коми Республикаса Правительстволöн Администрацияса Юрнуöдыськöд (водзö – Администрацияса Юрнуöдысь), сы лыдын тшöтш Правительствоö пырысьяскöд тайö Пöрадокса 28, 31-36, 38 пунктъясöн индöм пöрадок серти.

15. Коми Республикаса правовöй акт балаяссö, кутшöмъяс воисны Правительствоö пырысьяслы, а сідзжö тайö Пöрадокса 11 пунктын индöм органъясö, организацияясö сöгласуйтöм вылö, колö видлавны документъяс воан лунсянь вит уджалан лун чöж.

Коми Республикалöн сьöм овмöс министерствоö сöгласуйтöм вылö сетöм Коми Республикаса медся ыджыд да сьöкыд правовöй акт балаяссö, кутшöмъяслы колö нуöдны содтöд финансово-экономическöй экспертиза Россия Федерацияса законодательстволы да Коми Республикаса законодательстволы лöсялöм вылö да кутшöмъяс инмöны Коми Республикаса республиканскöй бюджетлöн, меставывса бюджетъяслöн да государственнöй небюджетнöй фондъясса бюджетъяслöн чöжöсö либö рöскодö, колö видлавны Коми Республикалöн сьöм овмöс министерстволы  документъяс воан лунсянь дас уджалан лун чöжöн.

16. Бала сöгласуйтöмыс оформитсьö визаöн, кытчö пасйыссьö Коми Республикаса правовöй акт бала сöгласуйтысьлöн чиныс, кырымпасыс, а сідзжö ним да вич инициалъясыс да овыс да сöгласуйтан кадпасыс. Визаясыс пуктыссьöны сöгласуйтан лист вылын, мый оформитöма тайö Пöрадок дорö 1 содтöдын индöм форма серти.
Балаыс сöгласуйтсьö сэк, кор абуöсь бала кузя пасйöдъяс да вöзйöмъяс. "Татшöм пасйöдъяс да вöзйöмъяс тöд вылö босьтöмöн сöгласуйтöма" формулировкаöн сöгласуйтны оз позь.

17. Кор Коми Республикаса правовöй акт баласö оз сöгласуйтны, баласа водзмöстчысьлы тайö Пöрадокса 15 пунктöн индöм кадö мöдöдöны письмö, кытчö колö пасйыны, мый видлалан кывкöртöдъяс серти балаыс абу сöгласуйтöма бала кузя пасйöдъяс да вöзйöмъяс индöмöн.

Та дырйи оз позь бöр бергöдны баласö "бурмöдöм вылö" кывъясöн бала кузя пасйöдъяс да вöзйöмъяс индытöг.        
 18. Коми Республикаса правовöй акт бала вöзйысь сэк, кор Коми Республикаса правовöй акт баласö абу сöгласуйтöма:

 1) воöм пасйöдъясöн да вöзйöмъясöн кö сöглас, – баласö бурмöдö воöм пасйöдъяссö да вöзйöмъяссö тöд вылö босьтöмöн да бурмöдöм бöрын мöдöдö Коми Республикаса правовöй акт баласö выльысь сöгласуйтöм вылö тайö Пöрадокса 11 пунктын индöм Правительствоö пырысьяслы, а сідзжö органъяслы, организацияяслы, кодъяссянь воöма вöлі сöгласуйтöмын öтказ;

2) воöм пасйöдъяснас да вöзйöмъяснас кö абу сöглас, – вöчö видзöдласын торъялöмъяслысь таблица да мöдöдö баласö сы дорö став материалнас Администрацияö.
19. Коми Республикаса правовöй акт балаяс, кутшöмъясöс мöдöдісны выльысь сöгласуйтöм вылö Правительствоö пырысьяслы, а сідзжö тайö Пöрадокса 11 пунктын индöм органъяслы, организацияяслы, колö видлавны документъяс воан лунсянь куим уджалан лун чöжöн.
  Сэк, кор медводдзаысь бала сöгласуйтігöн индöм став пасйöдсö да вöзйöмсö бала вöзйысьöн артыштöма, Коми Республикаса правовöй акт бала сöгласуйтöмын öткажитны оз позь.

20. Коми Республикаса правовöй акт бала, кöні сійöс сöгласуйтігöн сетöм пасйöдъяссö да вöзйöмъяссö артыштöмöн текстас пыртöма гырысь вежсьöмъяс, колö быть выльысь сöгласуйтны тайö Пöрадокса 19 пунктын индöм кад серти.     

21. Коми Республикаса правовöй акт балаяс, кутшöмъясöс дасьтöма, оформитöма да сöгласуйтöма тайö Регламент да Делопроизводство кузя типöвöй инструкция серти, мöдöдсьöны Администрацияö.

Администрацияö мöдöдöм Коми Республикаса правовöй акт баласö колö сетны бумага вылын да электроннöя да пуктыны папкаö либö делöвöй бумага обложкаö.

22. Законопроектъяс пыртігöн бала вöзйысь сетö:

1) сопроводительнöй письмö;

2) Коми Республикаса Государственнöй Сöветö законопроект пыртöм йылысь да Коми Республикаса Государственнöй Сöветлöн сессия вылын да сылöн комитетъясса заседаниеяс вылын законопроет видлалігöн Правительствоöс торъя петкöдлысьöс индöм йылысь Правительстволысь тшöктöм бала, а сідзжö сы дорö гöгöрвоöдана гижöд;
3) законопроект текст;

4) законопроект йылысь дженьыда гижöмöн, сійöс примитöмын коланлунсö подулалöмöн, сійöс примитöмын социально-экономическöй да мукöд лоöмтор прогнозируйтöмöн законопроект дорö гöгöрвоöдана гижöд;
5) законопроект примитöм бöрын артмöм рöскод финансово-экономическöя подулалöм;

6) правовöя регулируйтан тайö юкöнын законодательстволöн состояние йылысь законопроект дорö справка;

7) Коми Республикаса оланпасъяс да Коми Республикаса мукöд нормативнöй правовöй акт лыддьöг, кутшöмъясöс киритöм, вежöм, содтöм либö примитöм вылö ковмас примитны Коми Республикаса оланпас;

8) Коми Республикаса нормативнöй правовöй актъяс дасьтöм йылысь вöзйöмъяс, кутшöмъясöс колö примитны Коми Республикаса оланпассö примитігöн сійöс олöмö пöртöм могысь;

9) Правительствоöн индöм пöрадок серти Коми Республикаса оланпас бала кузя Коми Республикаса республиканскöй бюджетын чöжöс да рöскод юкöнын вермана вежсьöмъяс донъялöм вылö публичнöй независимöй экспертиза нуöдöм йылысь юöръяс – бюджет да вот законодательство юкöнын Коми Республикаса оланпас балаяслы;
10) законопроект кузя государственнöй экологическöй экспертизалысь кывкöртöд сэк, кор сійöс вöчöмсö индöма федеральнöй оланпасöн;
11) законопроект кузя мукöд документ да кывкöртöд сэк, кор законодательство серти найöс быть колö сетны;
12) документъяс, кутшöмъяс эскöдöны индöм ногöн Правительствоса тшöктöм бала да законопроект сöгласуйтöм; 
13) Правительстволöн тшöктöм бала да законопроект кузя, кытчö пырöны став нуöдöм сöгласование йылысь юöръяс да кутшöмöс оформитöма тайö Пöрадок дорö 1 содтöд серти форма кузя, сöгласуйтöмлысь своднöй лист;  
14) Правительстволöн тшöктöм бала да тайö Пöрадокöн индöм дырйи оформитöм законопроетъяс кузя видзöдласын торъялöмъяслысь таблица.
Лöсялана финансöвöй во вылö Коми Республикаса республиканскöй бюджет йылысь Коми Республикаса оланпас бала да лöсялана финансöвöй во вылö Коми Республикаса медицинскöя быть страхуйтан фондса бюджет йылысь Коми Республикаса оланпас бала сетсьöны "Коми Республикаын бюджетнöй система да бюджетнöй удж йылысь" Коми Республикаса Оланпаслöн 50 да 541 статьяясöн лöсялöмöн индöм документъясöн да материалъясöн да тайö пунктса 1, 3-14 подпунктъясöн индöм документъясöн.
23. Правительстволысь правовöй акт бала пыртігöн бала вöзйысь сетö:

1) сопроводительнöй письмö;

2) Правительстволöн правовöй акт балалысь гижöд;
3) бала сюрöс дженьыда гижöмöн, сійöс примитöмын коланлунсö подулалöмöн, Правительстволысь правовöй акт примитöмын социально-экономическöй да мукöд лоöмтор прогнозируйтöмöн гöгöрвоöдана гижöд;
4) Правительстволысь правовöй акт примитöм бöрын артмöм рöскод финансово-экономическöя подулалöм, сы лыдын артмöдчöмлöн (сёрнитчöмлöн) Правительствоса кывкöртöд, кытчö пырöны татшöм рöскод финансируйтан источникъяс кузя вöзйöмъяс, содтöд сьöм да мукöд рöскодлöн да подулалöмлöн рöштшöт;  
5) Правительствоöн кырымалігкежлö планируйтан артмöдчöмлысь (сёрнитчöмлысь) бала гижöд;
6) Коми Республикаса государственнöй учреждениелöн либö Коми Республикаса государственнöй öтувъя предприятиелöн учредительнöй документ копияяс, юридическöй кывкутысьöс пасйöм йылысь да Юридическöй кывкутысьяслöн öтувъя государственнöй реестрö гижöд пыртöм йылысь эскöдана гижöдъяс, а сідзжö Юридическöй кывкутысьяслöн öтувъя государственнöй реестрысь выписка, налöн финансöвöй олöм йылысь колана юöръяс – Правительстволöн правовöй акт балаö пыртöма кö индöм организацияясса могъяс регулируйтöм йылысь положениеяс; 
7) государственнöй экологическöй экспертизалысь кывкöртöд сэк, кор сійöс вöчöмсö индöма федеральнöй оланпасъясöн;
8) мукöд документ да кывкöртöд сэк, кор законодательство серти найöс быть колö сетны;
9) индöм ногöн Правительстволысь правовöй акт бала Правительствоö пырысьяскöд, колана органъяскöд да организацияяскöд сöгласуйтöмсö эскöдысь документъяс; 
10) сöгласуйтан своднöй лист, кытчö пыртöма став нуöдöм сöгласуйтöм йылысь юöрсö да оформитöма тайö Пöрадок дорö 1 содтöд серти форма кузя;
11) тайö Пöрадокöн индöм дырйи видзöдласын торъялöмъяслысь таблица.
24. Администрацияöн пасйöм Коми Республикаса правовöй акт балаяс мöдöдсьöны Государственно-правовöй веськöдланінö тайö Пöрадокса, Делопроизводство кузя типöвöй инструкцияса корöмъяслы сетöм материалъяслöн лöсялöмсö прöверитöм могысь да юридическöй экспертиза нуöдöм могысь.
25. Коми Республикаса правовöй акт балаяссö да на дорö материалъяссö, кутшöмъясöс дасьтöма тайö Пöрадокса да Делопроизводство кузя типöвöй инструкцияса корöмъяслы лöсявтöг, Государственно-правовöй веськöдланін бöр бергöдö вöзйысьлы видлавьтöг куим уджалан лун чöжöн.

26. Государственно-правовöй веськöдланін, кор колö, Коми Республикаса правовöй акт баласö сöгласуйтö Администрациялöн тэчасса юкöдувъяскöд. Администрациялöн тэчасса юкöдувъясöн сöгласуйтсьö баласö пöлучитан лунсянь вит уджалан лун чöжöн да оформитсьö тайö Пöрадокса 16 пунктлöн корöмъяс серти.

27. Государственно-правовöй веськöдланін вöчö Коми Республикаса правовöй акт балаяслы юридическöй экспертиза татшöм кадколастö, мый артавсьö Государственно-правовöй веськöдланінö лöсялана бала воан кадпассянь:

1) Коми Республикаса Государственнöй Сöветö законопроект пыртöм йылысь Правительстволöн тшöктöм бала да сыкöд сетöм законопроект – кызь уджалан лун чöжöн;

2) артмöдчöм (сёрнитчöм) кырымалöм йылысь Правительстволöн правовöй акт бала да сы дорö артмöдчöм (сёрнитчöм) бала – дас уджалан лун чöжöн;

3) концепцияяс, положениеяс, пöрадокъяс, регламентъяс, мероприятиеяс, лыддьöгъяс (реестръяс), планъяс, нормативъяс, стандартъяс да с.в. вынсьöдöм (ошкöм) йылысь Правительстволöн правовöй акт балаяс – дас уджалан лун чöжöн;

4) Правительстволöн мукöд правовöй акт бала – вит уджалан лун чöжöн.

28. Коми Республикаса правовöй акт бала кузя юридическöй экспертизалöн кывкöртöдъяс серти Государственно-правовöй веськöдланін, кор абуöсь тайö Пöрадокса 29 пунктын индöм лоöмторъясыс, бурмöдö сійöс, сы лыдын сöгласуйтö сійöс, кор колö, бала вöзйысьлöн участвуйтöмöн.

Коми Республикаса правовöй акт баласö Государственно-правовöй веськöдланінöн сöгласуйтöмыс оформитсьö Государственно-правовöй веськöдланінса начальниклöн либö сійöс вежысьлöн визаöн, мый пуктыссьö Коми Республикаса правовöй акт балалöн медводдза экземплярлöн (подлинниклöн) бöръя лист вылын медуліас. Визаын колö пасйыны сöгласуйтан кадпас да кырымпас.

Сöгласуйтöм Коми Республикаса правовöй акт баласö Государственно-правовöй веськöдланін мöдöдö Коми Республикаса Юралысьöс вежысьлы (могъяс юклöм серти) видлалöм да сöгласуйтöм вылö.
29. Коми Республикаса правовöй акт бала кузя юридическöй экспертизалöн кывкöртöдъяс серти Государственно-правовöй веськöдланін мöдöдö сійöс гижöда кывкöртöдöн вöзйысьлы либö Коми Республикаса Юралысьлы (могъяс юклöм серти) сэк:

1) кор эмöсь правовöй боксянь пасйöдъяс, кутшöмъясöс бала вöзйысьлöн участвуйтöмöн Коми Республикаса правовöй акт бала бурмöдігöн оз позь бырöдны;

2) кор колö пыртны Коми Республикаса правовöй акт бала гижöдö бала гижöд кузя тöдчана вежсьöмъяс.

Та дырйи Государственно-правовöй веськöдланін Коми Республикаса правовöй акт балаö пуктö пас, мый бала кузя эм кывкöртöд, кöні индыссьö кывкöртöд, сылöн кадпас да Государственно-правовöй веськöдланінса начальниклöн либö сійöс вежысьлöн кырымпас.

30. Государственно-правовöй веськöдланінса гижöда кывкöртöдын индыссьö:

1) право боксянь пасйöдъяс нормативнöй правовöй актъяс вылö ыстысьöмöн, кутшöмъяслы Коми Республикаса правовöй акт бала (сылöн юкöн) оз лöсяв; 

2) Коми Республикаса правовöй акт бала примитігöн право боксянь лоöмторъяс Государственно-правовöй веськöдланінлысь пасйöдъяс тöд вылö босьттöг;

3) Коми Республикаса правовöй акт балаын индöм юалöмъяс правовöй регулируйтöмын позянлун да коланлун йылысь помшуöмъяс;

4) правовöй регулируйтöм кузя вöзйöмъяс сетöм пасйöдъяс тöд вылын кутöмöн.

31. Государственно-правовöй веськöдланінлöн кывкöртöдын гижöм пасйöдъяс серти Коми Республикаса правовöй акт бала бурмöдöм бöрын бала вöзйысь мöдысь мöдöдö индöм баласö Государственно-правовöй веськöдланінлöн тайö Пöрадокса 2 содтöд серти форма кузя оформитöм кывкöртöд серти видзöдласын торъялöмъяслöн таблицаöн.

Государственно-правовöй веськöдланінлöн кывкöртöдъяс серти видзöдласын торъялöмъяслöн таблицаöн Коми Республикаса правовöй акт бала пöлучитöм бöрын Государственно-правовöй веськöдланін мöдöдö баласö Коми Республикаса Юралысьöс вежысьлы (могъяс юклöм серти).  
32. Коми Республикаса Юралысьöс вежысь Коми Республикаса правовöй акт бала видлалан кывкöртöдъяс серти:

либö сöгласуйтö сійöс да мöдöдö Государственно-правовöй веськöдланінö;

либö бöр бергöдö бала вöзйысьлы сійöс бурмöдöм вылö гижöм пасйöдъяссö тöд вылын кутöмöн.

33. Коми Республикаса Юралысьöс вежыськöд (могъяс юклöм серти) сöгласуйтöм бöрын Государственно-правовöй веськöдланін, кор колö, мöдöдö Коми Республикаса правовöй акт баласö Коми Республикаса Юралысьöс мукöд вежысьлы. 
34. Коми Республикаса Юралысьöс вежысьясöн видлалöм да сöгласуйтöм Коми Республикаса правовöй акт бала, кöні абуöсь видзöдласын торъялöмъяс, сетсьö Государственно-правовöй веськöдланінö, медым водзö сетны Коми Республикаса Юралысьöс Медводдза вежысьлы сöгласуйтöм вылö. Коми Республикаса правовöй акт бала видлалан кывкöртöдъяс серти Коми Республикаса Юралысьöс Медводдза вежысь сöгласуйтö (оз сöгласуйт сöгласуйттöмлысь помкасö индöмöн) индöм баласö да мöдöдö сійöс Государственно-правовöй веськöдланінö, медым водзö сетны Коми Республикаса Юралысьлы видлалöм вылö.   
35. Коми Республикаса правовöй акт бала, мый серти эмöсь видзöдласын торъялöмъяс да пыртöма Коми Республикаса Юралысьöс вежысьöн (могъяс юклöм серти) Коми Республикаса Юралысьлы видлалöм вылö сійöс сетöм йылысь вöзйöм, мöдöдсьö Коми Республикаса Юралысьöс лöсялана вежысьöн Коми Республикаса Юралысьöс Медводдза вежысьлы сöгласуйтöм вылö.
Коми Республикаса Юралысьöс Медводдза вежысь примитö тайö решениеясысь öтиöс:

1) Коми Республикаса правовöй акт бала сöгласуйтöм да Коми Республикаса Юралысьлы видлалöм вылö сійöс сетöм йылысь. Та дырйи индöм балаыс мöдöдсьö Государственно-правовöй веськöдланінö;

2) Коми Республикаса правовöй акт бала Коми Республикаса Юралысьöс вежысьлы (могъяс юклöм серти) видзöдласын торъялöмъяс ладмöдöм вылö мöдöдöм йылысь.   
36. Коми Республикаса Юралысьöс Медводдза вежысь, Коми Республикаса Юралысьöс вежысьяс быдöн видлалöны Коми Республикаса правовöй акт балаяссö сійöс пöлучитан лунсянь вит уджалан лун чöжöн.
Коми Республикаса правовöй акт бала сöгласуйтöмыс оформитсьö Коми Республикаса Юралысьöс Медводдза вежысьлöн, Коми Республикаса Юралысьöс вежысьяслöн визаöн, мый пуктыссьö Коми Республикаса правовöй акт бала медводдза экземплярлöн (подлинниклöн) бöръя лист вылын медуліас. Визаын колö пасйыны сöгласуйтан кадпас да кырымпас.

37. Коми Республикаса правовöй акт бала кузя, кутшöмöс колö мöдöдны Коми Республикаса Юралысьлы видлалöм вылö, Государственно-правовöй веськöдланін вöчö лингвистическöй экспертиза вит уджалан лун чöжöн.
38. Государственно-правовöй веськöдланінöн оформитöм Коми Республикаса правовöй акт баласö сетö Администрацияса Юрнуöдысьлы, кыдзи Правительствоö пырысьлы, медым сöгласуйтны да водзö сетны Коми Республикаса Юралысьлы видлалöм вылö.
IV. Коми Республикаса Прокурорлöн протестъяс либö представлениеяс видлалöмын помшуöмъяс кузя, кутшöмъяс пыртсьöны правовöй актъяс кузя, Правительстволысь правовöй акт балаяс дасьтöмын торъяланлунъяс
39. Администрацияöн пасйöм Коми Республикаса Прокурорлöн протестъяс либö Коми Республикаса Прокурорлöн представлениеяс (водзö – прокурорöн видзöдан актъяс), кутшöмъяс пыртсьöны Правительстволöн правовöй актъяс кузя, мöдöдсьöны Государственно-правовöй веськöдланінö найöс видлалöм кузя удж котыртöм могысь.
40. Правовöй экспертизалöн кывкöртöдъяс серти Государственно-правовöй веськöдланін кык уджалан лун чöжöн дасьтö Правительстволысь правовöй акт бала:

1) Коми Республикаса Прокурорöн вайöдöм подувъясöн сöгласитчöм да Правительстволöн правовöй актö вежсьöмъяс да содтöдъяс пыртöм йылысь либö Правительстволысь правовöй акт, мый вылö веськöдöма прокурорöн видзöдан акт, вынтöмöн лыддьöм йылысь;
2) Коми Республикаса Прокурорлысь корöмъяс вештöм йылысь.
41. Государственно-правовöй веськöдланін Правительстволысь дасьтöм правовöй акт баласö мöдöдö Коми Республикаса Юралысьöс вежысьлы (могъяс юклöм серти), Коми Республикаса Правительствоö пырысьяслы, Коми Республикаса лöсялана государственнöй органъясса юрнуöдысьяслы видлалöм да сöгласуйтöм вылö. Тайö пунктса индöм йöзыс видлалöны да сöгласуйтöны Правительстволысь правовöй акт баласö татшöм кадколастö:

1) куим календарнöй лун чöжöн – Правительстволысь правовöй акт бала, кутшöмöс дасьтöма Коми Республикаса Прокурорлöн протест видлалан кывкöртöдъяс серти;

2) дас календарнöй лун чöжöн – Правительстволысь правовöй акт бала, кутшöмöс дасьтöма Коми Республикаса Прокурорлöн представление видлалан кывкöртöдъяс серти.   
42. Государственно-правовöй веськöдланін Коми Республикаса Правительстволöн правовöй акт бала кузя сöгласуйтöмъяс, пасйöдъяс да вöзйöмъяс босьтöм бöрын видлалö найöс, бурмöдö баласö, эмöсь кö видзöдласын торъялöмъяс, дасьтö видзöдласын торъялöмъяслысь таблица татшöм кадколастö:

1) öти уджалан лунöн – Правительстволысь правовöй акт бала, кутшöмöс дасьтöма Коми Республикаса Прокурорлöн протест видлалан кывкöртöдъяс серти;

2) куим уджалан лунöн – Правительстволысь правовöй акт бала, кутшöмöс дасьтöма Коми Республикаса Прокурорлöн представление видлалан кывкöртöдъяс серти. 
43. Государственно-правовöй веськöдланінöн оформитöм Правительстволöн правовöй акт бала видзöдласын торъялöмъяса таблицаöн (кор бала кузя видзöдласын торъялöмъясыс эмöсь) сетсьö Администрацияса Юрнуöдысьлы, медым водзö сетны Коми Республикаса Юралысьлы öти уджалан лунысь оз дырджык кадöн.
44. Прокурорöн видзöдан актъяс видлалöмын помшуöмъяс кузя Коми Республикаса Прокурорлы законодательствоöн индöм кадколастö мöдöдсьö Правительстволöн правовöй акт копия. 

